
非爲孝宗後也稱興獻以皇叔鬼神旣不安矣稱聖母以

叔母得不爲　皇上臣乎謂　皇上以繼統而尊崇其親

則可謂以繼嗣而自絕其親則不可今惟別立興獻王廟

隆以帝禮聖母亦以子貴尊與帝匹庶全父子之倫而不

失尊親之孝矣　帝喜曰此論出吾父子獲全矣因諭廷

和曰此議實遵祖訓據古禮爾曹何得誤朕廷和日書生

不知國體復持上　帝乃召廷和等入諭且手敕日卿等

所言亦是但罔極之恩不容不報今尊父爲興獻皇帝母

爲興獻皇后祖母邵氏爲康壽皇太后以伸朕爲子之情

廷和曰禮爲人後者爲之子所生者爲伯叔不啻降其服

且異其名也臣不敢阿順封還手勑○詔正德十四年各

官諫止廵游跪門責打致死者追贈諭祭廕子其降調充

軍爲民者起取復職陞用○兵科給事中夏言等奉命查

革武職上䟽謂祖宗開國立爲武爵專以待有功之臣品

秩之尊莫有過於公侯伯者我　高皇帝開天啟運一時

翊運元臣懋建厥功然在當時封公者六人封侯者二十

有八人至我　文皇帝克靖大難其所封拜亦不滿十餘

人列聖相承益加愼重末有權勢弟姪封拜之濫爵賞之

極如先朝者寘鐇悖逆實逆瑾結憤所致仇鉞一舉平定

他人攘爲巳功旣而又有谷大用馬永成陸䦖魏彬等並

--

受褒崇於是張富張容谷大寬谷大亮馬山陸永魏英俱

各封伯其他俱加陞都督都指揮者又不下數十人今仰

遵詔旨俱巳查革合行該部追奪誥劵削爲編民又凡正

德年閒巧立別名陞授職級者三千一百九十九員名兵

部尙書彭澤覆奏盡行革退積年宿蠧一旦頓清

九月癸酉聖母至通州以徽號未定駐留不入　帝聞之

涕泗號泣啟慈壽皇太后願避位奉母歸藩群臣惶懼不

知所裁至壬午日至京由大明門入　帝迎于闕內從朝

議不謁太廟止見奉先奉慈二殿　下劄諭曰罔極之恩

無由以報其勉承朕命朕考稱興獻太皇帝聖母稱興獻

皇太后廷和言興獻帝后尊稱巳極若復加皇字與孝廟

慈壽並稱是悖所後而重本生任私恩而忘大義臣等死

不塞責帝曰朕奉昊天至情不必拘于史志可免加皇字

母爲托詞吏部尙書喬宇率百官爭皇字不可加帝日慈

壽皇太后懿旨云皇帝婚禮將興共加興獻帝后皇字朕

不敢辭爾羣臣其承后旨廷和等乃乞罷歸不報○給事

中熊洽兵部主事霍韜同知馬時中監生何淵廵檢房濬

各上䟽議大禮一如張璁之議　上令禮部知之○廵撫

雲南都御史何孟春奏興獻帝宜止稱皇叔請去父字

十二月楊廷和寓書致仕都御史林俊俊上奏日司馬光












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/473&oldid=1387734”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:21。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







